
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

Umarov Sardor Yakubovich 

BIRLASHTIRISHNING MOLIYAVIY OQIBATLARI.................................................................................  25-31 

TOPONIMLAR ....................................................................................................................................................  32-37 

Olimov Nodirbek Anvarjon oʻgʻli 

(“TARIXI SHOHRUXIY” ASARI MISOLIDA) .............................................................................................  38-41 

(1991–2025 YILLAR TAHLILI) ...................................................................................................................  65-68 

Kamolova Habiba Muhammadiyevna 
SOBIQ SOVET HOKIMIYATI YILLARIDA SHAHRISABZ IQTISODIY  
INFRATUZILMASIDAGI ZIDDIYATLI OʻZGARISHLAR  .......................................................................  69-74 

Ergashev Umar Kuziyevich 
XIX ASR OXIRI – XX ASR BOSHLARIDA BUXORO AMIRLIGI GʻUZOR BEKLIGI AHOLISI  
TARIXI (HARDURI ETNOGRAFIK GURUHI MISOLIDA) .....................................................................  75-79 

Ergashev Akhror 
THE FACTORS THAT HAVE LED TO INTERNAL CRISES IN PAKISTAN,  
AND THE SUBSEQUENT STRENGTHENING OF THE MILITARY'S ROLE  
IN THE COUNTRY'S POLITICAL LIFE  ......................................................................................................  80-88

Askarxodjayev Yaminxon Muxammedovich 

Elboyeva Shaxnoza 

08.00.00 – IQTISODIYOT FANLARI 

Doniyorova Shaxnoza Doniyorovna 
OʻZBEKISTON IQTISODIYOTIDA GEOLOGIYA VA YENGIL SANOAT TARMOQLARI  
OʻRTASIDAGI INTEGRATSIYANING RIVOJLANISH ISTIQBOLLARI  ........................................  135-142 

YOSHLAR IQTISODIY FAOLLIGINING TARIXIY GENEZISI VA RIVOJLANISH OMILLARI   206-211 

Рахматов Нуриддин Негкадамович 

INSON FАLSАFАSI  ......................................................................................................................................  248-252 

СПОСОБЫ ВЫРАЖЕНИЯ СРАВНЕНИЯ НА ЛЕКСИЧЕСКОМ,  
СЛОВООБРАЗОВАТЕЛЬНОМ И МОРФОЛОГИЧЕСКОМ УРОВНЯХ  

JAZONI IJRO ETISH MUASSASALARIDAN OZOD ETILGAN SHAXSLARNI IJTIMOIY 
REABILITATSIYA QILISH VA MOSLASHTIRISH FAOLIYATINI TASHKIL ETISH ................  329-339 

Xushvaqtov Oʻtkir Temirovich 
VOYAGA YETMAGANLAR TOMONIDAN SODIR ETILADIGAN JINOYATLAR  
PROFILAKTIKASI BOʻYICHA MILLIY QONUNCHILIK NORMALARI TAHLILI  .....................  340-346 

Leonid Khvan Borisovich, Zilola Gulimova 
THE IMPACT OF ARTIFICIAL INTELLIGENCE IN PUBLIC ADMINISTRATION ....................  347-353 

XOTIN-QIZLARGA NISBATAN ZOʻRAVONLIKKA QARSHI KURASH BOʻYICHA MILLIY 

Imomniyozov Doniyorbek Baxtiyor oʻgʻli 
VIRTUAL MULKNING HUQUQIY REJIMI: SUI GENERIS YONDASHUV  ...................................  378-392 

ISLOM HUQUQIDA MULKIY HUQUQLAR PARADIGMASI ............................................................  393-400 

JINOYAT-PROTSESSUAL JIHATLARI ...................................................................................................  401-405 

Abstract. This article analyzes the concept of social rehabilitation and adaptation of persons released from prison, 
analyzes the organizational activities of the activity. Also, the existing problems in the activity of social 
rehabilitation and adaptation of this category of persons are studied, and suggestions and recommendations for 
their solution are given. 

JAZONI IJRO ETISH MUASSASALARIDAN OZOD ETILGAN SHAXSLARNI 
IJTIMOIY REABILITATSIYA QILISH VA MOSLASHTIRISH FAOLIYATINI 
TASHKIL ETISH 

Egamberdiyev Vohidjon Otabekovich 
Oʻzbekiston Respublikasi IIV Akademiyasi  
Huquqbuzarliklar profilaktikasi faoliyati kafedrasi katta oʻqituvchisi, podpolkovnik 

Annotatsiya. Ushbu maqolada jazoni ijro etish muassasasidan ozod etilgan shaxslarni ijtimoiy reabilitatsiya qilish 
va moslashtirish tushunchasi faoliyatning tashkil etishga doir faoliyati tahlil qilingan. Shuningdek, ushbu toifadagi 
shaxslarni ijtimoiy reabilitatsiya qilish va moslashtirish faoliyatida mavjud muammolar oʻrganilib, ularning 
yechimiga oid taklif va tavsiyalar berilgan. 

Kalit soʻzlar: jazoni ijro etish, shaxs, huquqbuzarlik, ijtimoiy, reabilitatsiya, moslashish, profilaktika, faoliyati, 
tashkil etish, chora-tadbirlar, normativ-huquqiy hujjatlar. 

DOI: https://doi.org/10.47390/SPR1342V5SI10Y2025N53  

Kirish. Bugungi kunda sud-huquq islohotlari natijasida jinoyat qonunchiligi normalari 

yanada liberallashtirilmoqda. Xususan, olib borilayotgan gumanistik siyosatning amaliy tasdigʻi 

sifatida adashib nomaqbul yoʻlga kirgan, ammo kech boʻlsa-da oʻz qilmishi xatoligini anglab 

yetib, chin koʻngildan pushaymon boʻlgan va tuzalish yoʻliga qatʼiy oʻtgan mahkumlarning 

sogʻlom hayotga qaytishiga imkon berish va ularni qoʻllab-quvvatlash maqsadida Davlatimiz 

rahbari tomonidan “afv etish” mexanizmining yoʻlga qoʻyilgani hamda izchil davom 

ettirilayotganligini xalqimizga xos bagʻrikenglik, insonparvarlik, kechirimlilik va 

olijanoblikning yaqqol namunasi sifatida eʼtirof etish oʻrinlidir. 

Jazoni ijro etish muassasasidan ozod etilgan shaxslarni quyidagicha guruhlarga ajratish 

mumkin: 

- jazoni toʻliq oʻtab boʻlgandan soʻng ozodlikka chiqqan shaxslar; 

mailto:info@akadmvd.uz
https://doi.org/10.47390/SPR1342V5SI10Y2025N53

- jazoni yengilrogʻi bilan almashtirilgan shaxslar; 

- jazoni oʻtashdan muddatidan ilgari shartli ozod qilingan shaxslar; 

- oqlangan (Reabilitatsiya qilingan) shaxslardir. 

Soʻnggi yillarda respublikamizda jazoni yengilrogʻi bilan almashtirish va muddatidan 

ilgari shartli ozod qilish kabi choralarning qoʻllanilish salmogʻi oshib borayotganligini 

koʻrishimiz mumkin. Bir qarashda, kishida jazo qoʻllash siyosati yengillashtirilyapti va bu holat 

inson huquqlarining taʼminlanishiga olib keladi, degan tushunchani yuzaga keltirishi mumkin. 

Bu qisman toʻgʻri. Biroq, masalaga boshqa rakursdan qaraydigan boʻlsak, jazoning 

yengillashtirilishi jazodan koʻzlangan maqsadga qay darajada erishilmoqda, degan haqli savolni 

yuzaga keltiradi. Zero, jinoyat sodir etgan shaxs qilmishidan xulosa chiqarib, uning oqibatlarini 

tushunib, anglab yetmoqdami? 

Xususan, Jazoni oʻtashdan muddatidan ilgari shartli ozod qilingan va jazo yengilrogʻi 

bilan almashtirilgan shaxslar tuzalish yoʻliga oʻtmasdan va sodir qilgan jinoyatidan tegishli 

xulosa chiqarmasdan qayta jinoyat sodir etmoqda. 

Xususan, 2017–2024 yillarda Oʻzbekiston Respublikasi Prezidentining tegishli 

farmonlari bilan jami 7128 nafar mahkum afv etilib, ularning 219 nafarini chet el fuqarolari 

hamda 377 nafarini ayollar tashkil etgan[1]. Afv etilgan shaxslarni oilasi va yaqinlari bagʻriga 

qaytarish, ijtimoiy hayotga moslashib, foydali mehnat bilan shugʻullanishlari, sogʻlom turmush 

tarzini yoʻlga qoʻyib, jamiyatda munosib oʻrin topishlari uchun ularga koʻmak berish boʻyicha 

masʼul vazirlik va idoralar tegishli chora-tadbirlarni amalga oshirmoqda. 

Adabiyotlar tahlili va metodologiyasi. Jazoni ijro etish muassasasidan ozod etilgan 

shaxslarni ijtimoiy reabilitatsiya qilish va moslashtirish, ularga yordam berish va nazorat 

qilishni taʼminlash boʻyicha bevosita tartibga soluvchi huquqiy jihatdan mustahkamlashga 

xizmat qilayotgan Oʻzbekiston Respublikasining “Huquqbuzarliklar profilaktikasi toʻgʻrisida” 

OʻRQ-371-son (14.05.2014) Qonuni boʻlib, qonunga asosan huquqbuzarliklar profilaktikasi 

faoliyati mazmuni va koʻlamiga koʻra boshqa faoliyat yoʻnalishlariga nisbatan kengroq 

hisoblanadi. 

Muhokama.Huquqbuzarliklar profilaktikasi huquq-tartibotni saqlash hamda 

mustahkamlash, huquqbuzarliklarni aniqlash, ularga barham berish, shuningdek 

huquqbuzarliklarning sabablari va sodir etilishiga imkon beruvchi shart-sharoitlarni aniqlash, 

bartaraf etish maqsadida qoʻllanadigan huquqbuzarliklar umumiy, maxsus, yakka tartibdagi va 

viktimologik profilaktikasining huquqiy, ijtimoiy, tashkiliy va boshqa chora-tadbirlari 

tizimidir[2]. 

Professor I.Ismailov taʼkidlaganidek, huquqbuzarliklar profilaktikasining afzalliklari: 

birinchidan, salbiy hodisalarning ildizi va manbalari, sabab va shart-sharoitlarini aniqlash 

hamda bartaraf etishga qaratilgani; ikkinchidan, qonun bilan qoʻriqlanadigan ijtimoiy 

munosabatlarga katta zarar yetkazishi mumkin boʻlgan voqea-hodisalar zanjiriga dastlabki 

taʼsirni koʻrsatishi; uchinchidan, kriminogen omillarga ular endigina paydo boʻlayotgan va hali 

mustahkam ildiz otmagan vaqtda, kamroq kuch va xarajat sarf etgan holda taʼsir qilish, bartaraf 

etish va kuchsizlantirish imkoniga egaligi; toʻrtinchidan, huquq-tartibotni taʼminlash tizimida 

boshqa yoʻnalishlarga nisbatan insonparvarligi; beshinchidan, iqtisodiy, siyosiy, madaniy, 

maʼnaviy, huquqiy va boshqa chora-tadbirlarni kompleks qoʻllash imkoniga egaligi; oltinchidan, 

oshkoralik, keng jamoatchilikning ishtiroki, ommaning fikriga tayanish prinsiplariga 

asoslangan holda amalga oshirilishida namoyon boʻladi[3]. 

Shuningdek, O.A.Martinenko taʼkidlaganidek, huquq-tartibotni taʼminlash borgan sari 

profilaktik xususiyat kasb etib borayotgani[4] huquqbuzarliklar profilaktikasi faoliyatining 

mavqeyi oshishiga xizmat qilmoqda. Huquqshunos olim J.S. Muxtorov oʻz tadqiqotlarida 

jamiyatda uchraydigan huquqbuzarliklar xususiyatlari va ular profilaktikasining huquqiy 

asoslari mazmunidan kelib chiqib, huquqbuzarliklar profilaktikasiga doir faoliyatini quyidagi 

yetti yoʻnalishga ajratadi: birinchidan, nosogʻlom oilalar, farzand tarbiyasiga salbiy taʼsir 

koʻrsatuvchi ota-onalar yoki ularning oʻrnini bosuvchi shaxslar oʻrtasidagi; ikkinchidan, voyaga 

yetmaganlar oʻrtasidagi; uchinchidan, ilgari sudlanganlar oʻrtasidagi; toʻrtinchidan, diniy-

ekstremizm bilan bogʻliq; beshinchidan, axloq-odob doirasidagi huquqbuzarliklar 

profilaktikasi; oltinchidan, aholining huquqiy bilimini oshirish, ongi va madaniyatini 

yuksaltirish; yettinchidan, huquqbuzarliklar, shu jumladan jinoyatlarning oldini olish[5] deb 

taʼkidlagan. 

Oʻzbekiston Respublikasining “Huquqbuzarliklar profilaktikasi toʻgʻrisida” OʻRQ-371-

son (2014) Qonunining qabul qilinishi huquqbuzarliklar profilaktikasining turlari va chora-

tadbirlari tizimi aniq belgilab berildi. 

Huquqbuzarliklar profilaktikasi faoliyatida asosiy oʻrinni huquqbuzarliklarning yakka 

tartibdagi profilaktikasi egallaydi. Oʻzbekiston Respublikasi “Huquqbuzarliklar profilaktikasi 

toʻgʻrisida”gi Qonuniga muvofiq, bu faoliyat gʻayriijtimoiy xulq-atvorli, huquqbuzarliklar sodir 

etishga moyil boʻlgan, huquqbuzarliklar sodir etgan shaxslarni aniqlash, ularning hisobini 

yuritish, ularga tarbiyaviy taʼsir koʻrsatish va moslashtirishga qaratilgan chora-tadbirlarni 

qamrab oladi. 

Xususan, Ichki ishlar organlari tomonidan kundalik ish faoliyatida keng qoʻllaniladigan 

profilaktik suhbat, rasmiy ogohlantirish, huquqbuzarliklarning sabablari va sodir etilishiga 

imkon berayotgan shart-sharoitlar toʻgʻrisida xabardor qilish, ijtimoiy reabilitatsiya qilish va 

ijtimoiy moslashtirish, profilaktik hisobga olish, majburiy davolanishga yuborish va maʼmuriy 

nazorat[6] kiradi. 

Ichki ishlar organlarining jazoni ijro etish muassasasidan ozod etilgan shaxslarni 

ijtimoiy reabilitatsiya qilish va moslashtirish faoliyati maqsadiga koʻra huquqbuzarliklarning 

yakka tartibdagi profilaktikasining chora-tadbirlaridan biri boʻlsada, mazmun-mohiyati, oʻziga 

xos jihatlari bilan alohida ajralib turadi. 

Professor M.Ziyodullayev taʼkidlaganidek, yuridik adabiyotlar, qonun hujjatlari va 

boshqaruvni tashkil etish amaliyotining tahlili shuni koʻrsatadiki, har qanday sohada faoliyat 

yurituvchi organ, muassasa yoki jamoatchilik tuzilmasining oldiga qoʻyilgan maqsadiga 

erishishi va zimmasidagi vazifalarini samarali amalga oshirishi, qolaversa, qonun va axloq 

normalari talablariga qatʼiy amal qilishini taʼminlash uchun ular faoliyatining prinsiplari 

belgilab beriladi. Prinsiplar subyektning faoliyatini tashkil etishdagi funksiyalar, huquq va 

majburiyatlarini belgilashga asos boʻlib xizmat qiladi[7]. 

Boshqaruv nazariyasida “prinsip”, “faoliyat yoʻnalishi”, “vazifa” kabi kategoriyalar 

qatorida “funksiya” tushunchasi ham qoʻllaniladi. Yuridik adabiyotlarda “funksiya” — davlat va 

huquqning ijtimoiy rolini tavsiflovchi tushuncha sifatida bayon etiladi[8]. Bevosita Ichki ishlar 

organlarining funksiyalari haqida soʻz borganda rus olimi N.N. Jilskiy ularni “oʻzining mohiyati 

va ijtimoiy-huquqiy ahamiyatini aks ettiruvchi ichki xususiyatlar va prinsipial belgilarga ega 

boʻlgan Ichki ishlar organlari faoliyat yoʻnalishlari” [9] deb tavsiflaydi. 

Mamlakatimizda soʻnggi yillarda sud-huquq tizimida olib borilayotgan islohotlar 

jarayonidagi huquq ijodkorligi va uni qoʻllash amaliyotida Ichki ishlar organlari yoki muayyan 

sohaviy xizmatning funksiyalari sifatida ular vazifalarining ijrosini taʼminlash boʻyicha chora-

tadbirlar belgilanishi koʻzga tashlanmoqda[10]. Bu esa “funksiya“ tushunchasini ikki xil: keng 

maʼnoda-faoliyatning alohida yoʻnalishi sifatida, tor maʼnoda-vazifalar ijrosiga qaratilgan 

chora-tadbirlar sifatida tushunishni taqozo etadi. 

Shuningdek, Jazoni ijro etish muassasasidan ozod etilgan shaxslarni ijtimoiy 

reabilitatsiya qilish va moslashtirish faoliyatini tartibga soluvchi qonunlar va ularni qoʻllash 

amaliyoti tahliliga asoslanib, normativ-huquqiy hujjatlarda Ichki ishlar organlari jazoni ijro 

etish muassasasidan ozod etilgan shaxslarni ijtimoiy reabilitatsiya qilish va moslashtirish 

faoliyati quyidagi prinsiplarga asoslanishini aniq belgilash maqsadga muvofiqdir: qonuniylik; 

fuqarolarning huquqlari, erkinliklari va qonuniy manfaatlariga rioya etish va ularni hurmat 

qilish; insonparvarlik; taʼsir koʻrsatish chora-tadbirlarini farqlash va yakka tartibda 

yondashish; hamkorlikda teng huquqlilik, oʻzaro hurmat, manfaatlarning inobatga olinishi va 

masʼuliyat; ochiqlik va shaffoflik. 

Shu sababli qonun hujjatlari va ularni qoʻllash amaliyoti talablaridan kelib chiqqan holda 

Ichki ishlar organlari oʻziga yuklatilgan vazifalarni bajarish boʻyicha amalga oshirishi lozim 

boʻlgan funksiyalarning muayyan normativ-huquqiy hujjat bilan aniq belgilab berilgan. 

Natija. Tahliliy maʼlumotlarga koʻra Jazoni ijro etish muassasasidan ozod etilgan 

shaxslar 2020-yil 34782 nafar, 2021-yil 34735 nafar, 2022-yil 40107 nafar, 2023-yil 43777 

nafar, 2024-yil 48358 nafar[11]ni tashkil etadi. 

Ushbu shaxslarni ijtimoiy reabilitatsiya qilish va moslashtirish faoliyatini bevosita 

amalga oshiradigan subyektlar zimmasidagi asosiy vazifalar koʻlamini, ularni belgilovchi va 

amalga oshirishni tartibga soluvchi normativ-huquqiy hujjatlarni tahlil qilgan holda ijtimoiy 

reabilitatsiya qilish va moslashtirish faoliyatini bevosita amalga oshiradigan subyektlarni 

quyidagi sohaviy xizmatga ajratish maqsadga muvofiqdir: 1. jazoni ijro etish muassasasi 

xodimlari; 2. profilaktika inspektorlari; 3. probatsiya xodimlari; 4. xotin-qizlar masalari 

bo‘yicha inspektorlari;  5. voyaga yetmagan va yoshlar oʻrtasida huquqbuzarliklar 

profilaktikasini tashkil etish guruhi inspektorlari; 6. migratsiya va fuqarolikni rasmiylashtirish 

xodimlari. 

Jazoni ijro etish muassasasi xodimlarining jazoni ijro etish muassasasidan ozod etilgan 

shaxslarni ijtimoiy reabilitatsiya qilish va moslashtirish faoliyati. 

Oʻzbekiston Respublikasi Prezidentining “Ichki ishlar organlarining faoliyati 

samaradorligini tubdan oshirish, jamoat tartibini, fuqarolar huquqlari, erkinliklari va qonuniy 

manfaatlarini ishonchli himoya qilishni taʼminlashda ularning masʼuliyatini kuchaytirish chora-

tadbirlari toʻgʻrisida”gi PF-5005-sonli (10.04.2017) farmoniga[12] muvofiq, Oʻzbekiston 

Respublikasi Prezidentining “Ichki ishlar organlarining ozodlikdan mahrum etish bilan bogʻliq 

boʻlgan jazolarni ijro etish sohasidagi faoliyatini tubdan takomillashtirish chora-tadbirlari 

toʻgʻrisida”gi PQ-3200-son (11.08.2017) qarori[13] qabul qilindi. Qarorga asosan ichki ishlar 

organlarining ozodlikdan mahrum etish bilan bogʻliq boʻlgan jazolarni ijro etish sohasidagi 

faoliyatini takomillashtirishning asosiy yoʻnalishlarini amalga oshirish Ichki ishlar vazirligining 

eng muhim vazifasi deb etib belgilandi. 

Amalga oshirilayotgan islohotlarning davomi sifatida Oʻzbekiston Respublikasi 

Prezidentining “Jinoyat-ijroiya qonunchiligini tubdan takomillashtirish chora-tadbirlari 

toʻgʻrisida”gi PQ-4006-son (07.11.2018) qarori qabul qilindi[14]. Qaror bilan mahkumlar 

huquqlariga soʻzsiz rioya etilishini, ularning shaʼni va qadr-qimmati hurmat qilinishini 

taʼminlash, ularning ongida qonunga itoatkor xulq-atvorni, insonga, mehnatga, ijtimoiy 

turmush qoidalari va anʼanalariga hurmat munosabatini shakllantirish, birinchi navbatda, 

voyaga yetmaganlar va yoshlarning taʼlim olishi, kasbiy tayyorgarligini tashkil etish hamda 

bandligini taʼminlash, ozodlikdan mahrum qilish bilan bogʻliq boʻlmagan jazolarni ijro etish 

mexanizmlarini tubdan qayta koʻrib chiqish, shartli hukm qilingan va jazoni oʻtashdan 

muddatidan ilgari shartli ozod qilingan shaxslarning xulq-atvori ustidan nazorat 

samaradorligini oshirish, jazoni ijro etish muassasasidan ozod etilgan shaxslarni ijtimoiy 

moslashtirishda fuqarolik jamiyati institutlari bilan uzviy hamkorligini taʼminlash faoliyatini 

amalga oshirishda muhim huquqiy asos bo‘lib xizmat qildi. 

Jazoni ijro etish muassasasidan ozod etilgan shaxslarni ijtimoiy moslashuv jarayoniga 

koʻpgina holatlarda ozodlikdan mahrum qilish tarzidagi jazoni ijro etish samaradorligi; 

mahkumlarni ozodlikka chiqishga maʼnaviy-ruhiy va tashkiliy jihatdan tayyorlash; 

mahkumlarning jazodan ozod qilinganidan keyin yangi ijtimoiy holatlarni ongli ravishda 

oʻzlashtirishi; ijtimoiy foydali aloqalarni tiklash, fuqaroning huquqiy holati katta ahamiyatga 

ega hisoblanadi. 

Oʻzbekiston Respublikasi Vazirlar Mahkamasining “Ozodlikdan mahrum qilish bilan 

bogʻliq jazolarni ijro etish muassasalarining faoliyati samaradorligini taʼminlash boʻyicha 

tashkiliy chora-tadbirlar toʻgʻrisida”gi 128-son (2020) qarori[15] qabul qilindi. Qaror bilan 

“Ozodlikdan mahrum etish turidagi jazoni ijro etish muassasalari toʻgʻrisida NIZOM tasdiqlandi. 

Ushbu nizomga asosan jazoni ijro etish muassasalarining asosiy vazifalari va 

funksiyalarini belgilandi. Yuklangan vazifalardan kelib chiqqan holda jazoni ijro etish 

muassasalari mahkumlarni tarbiyalash, ular tomonidan huquqbuzarliklar sodir etilishining 

oldini olish, shuningdek, ularga ozod etilganidan soʻng ijtimoiy moslashuvi uchun 

koʻmaklashish faoliyatini tashkil etish sohasida vazifalar yuklandi. 

Tahliliy maʼlumotlarga koʻra 2020-yil 713 nafar, 2021-yil 803 nafar, 2022-yil 845 nafar, 

2023-yil 854 nafar, 2024-yilda 780 nafar shaxslar[16]ga Jazoni ijro etish muassasalari 

tashabbusi bilan maʼmuriy nazorat oʻrnatilishi yuzasidan, JIB sudga tegishli taqdimnomalarni 

kiritib JIB sudi tomonidan maʼmuriy nazorat oʻrnatilgan. 

Jazoni ijro etish muassasasida ozodlikdan mahrum qilish tariqasidagi jazoni oʻtagan 

shaxsni jazoni ijro etish muassasasidan tashqarida normal hayotga qaytarish uchun kompleks 

chora-tadbirlarni amalga oshirish zarur. Ushbu chora-tadbirlar majmui ijtimoiy reabilitatsiya 

va moslashuv deb tushuniladi. 

Xususan, ozodlikda yashashga tayyorgarlik koʻrayotgan, ammo hali jazoni oʻtayotgan 

shaxslarni ijtimoiy moslashtirish chora-tadbirlari majmui penitensiar moslashtirish deb 

ataladi. Penitensiardan keyingi va penitensiar darajadagi ijtimoiy moslashuv shakli, 

funksiyalari va shunga mos ravishda huquqiy tartibga solinishi bilan bir-biridan farq qilishi 

kerak. Biroq, afsuski, hozirgacha normativ-huquqiy hujjatlarda mahkumlarni ijtimoiy hayotga 

moslashish shakllarini meʼyoriy darajada mustahkamlab qoʻymagan. Uzoq vaqt davomida 

davlat qaramogʻida boʻlib, noqulay vaziyatga tushib qolgan shaxs, uning shaxsiy xususiyatlarini 

hisobga olgan holda, ijtimoiy moslashuv davrida vakolatli organlardan tegishli yordam 

olmaganligi sababli, yana jinoyat va huquqbuzarlik sodir etishi mumkin. 

Nazarimizda, ijtimoiy reabilitatsiya qilish va moslashtirishni ikki davrga boʻlish 

mumkin: 

a) Jazoni ijro etish muassasasi tashqarisidagi hayotga psixologik, axloqiy va huquqiy 

jihatdan tayyorlash; 

b) ijtimoiy rol va xulq-atvorni aniqlash, jamiyat qadriyatlari va talablarini idrok etishni 

oʻz ichiga olgan jamiyatda yashash sharoitlariga moslashishdir. 

Jazoni ijro etish muassasasida jazo oʻtayotgan shaxslarda qonunga itoatkorlik, jamiyatda 

yurish-turish qoidalariga hurmat munosabatini shakllantirishda ularga taʼlim olish va kasb-

hunar oʻrganishga koʻmaklashish muhim omil hisoblanadi. 

Tahliliy maʼlumotlarga koʻra Jazoni ijro etish muassasalarida umumtaʼlim maktabi va 

kasb-hunar markazlarida oʻqitilib, mutaxassislik boʻyicha sertifikatlar olgan mahkumlar 2020-

yilda 820 nafar, 2021-yilda 2417 nafar, 2022-yilda 3865 nafar, 2023-yilda 6729 nafar, 2024-

yilda 10639 nafar[17]ni tashkil etgan. 

Shu oʻrinda taʼkidlash joizki, Jazoni ijro etish muassasasida mahkumni ijtimoiy 

reabilitatsiya qilish va moslashtirish jarayonini takomillashtirish va uning samaradorligini 

oshirish mahkum shaxslarning ozodlikka chiqqanlaridan soʻng takroran jinoyat sodir 

etishlarining oldini oladi, jamiyatda jinoyatchilikning kamayishiga olib keladi. Mahkum 

shaxslarni ijtimoiy reabilitatsiya qilish va moslashtirishda samaradorlikka erishish jazoni ijro 

etish muassasalari xodimlarining, ayniqsa, tarbiyachilarning pedagogik-psixologik 

tayyorgarliklari bilan uzviy bogʻliqdir. 

Jinoyat-ijroiya tizimidagi xodimlarning pedagogik-psixologik tayyorgarligini tadqiq 

etgan A.G.Chirikov[18] oʻz tadqiqotlari davomida jazoni ijro etish muassasasida bevosita 

mahkumlar bilan ishlaydigan xodimlarda oʻzlarining pedagogik-psixologik 

kompetentliklarining darajasi pastligidan tashvishlanish mavjudligini aniqlagan. 

Xususan, psixolog B.N.Sirliyev jazoni ijro etish tizimi xodimlarining psixologik 

tayyorgarligini toʻrt guruhga kiruvchi tarkibiy qismlarini koʻrsatib bergan. Birinchi guruhga 

xodimning kasbiy psixologik moʻljallari va his-tuygʻularini; ikkinchi guruhga xodimning kasbiy 

harakatlarni bajarishga psixologik jihatdan tayyorgarligini; uchinchi guruhga xodimning yuqori 

darajada rivojlangan kasbiy kuzatuvchanligi, sezgi, xotira, tasavvur jarayonlarini; toʻrtinchi 

guruhga xodimning mahkum shaxslar bilan ishlash jarayonida vujudga kelgan murakkab 

vaziyatlarda ham xotirjamlikni saqlashi, his-tuygʻularining barqarorligini kiritgan. 

Yuqoridagilarni tahlil qilgan holda Jazoni ijro etish muassasasida mahkumlarni ijtimoiy 

reabilitatsiya qilish va moslashtirish ishlari muassasaning pedagogik jamoasi, shuningdek, 

jazoni ijro etish muassasasining barcha xodimlari tomonidan amalga oshiriladi. Shu sababli 

jazoni ijro etish muassasasi xodimlari alohida tayyorgarlikka ega boʻlishlari lozim. 

Profilaktika inspektorlarining jazoni ijro etish muassasasidan ozod etilgan shaxslarni 

ijtimoiy reabilitatsiya qilish va moslashtirish faoliyati. 

Oʻzbekiston Respublikasining “Huquqbuzarliklar profilaktikasi toʻgʻrisida” OʻRQ-371-

son (14.05.2014) Qonuni[19]ning qabul qilinishi huquqbuzarliklar profilaktikasining turlari va 

chora-tadbirlari tizimi aniq belgilab berildi. Profilaktika inspektorlari tomonidan jazoni ijro 

etish muassasasidan ozod etilgan shaxslarni ijtimoiy reabilitatsiya qilish va moslashtirishda 

huquqbuzarliklar yakka tartibdagi profilaktikasini samarali amalga oshirishi koʻp jihatdan 

mazkur chora-tadbirlarni qonun talablariga muvofiq, bir-biridan farqlab, tizimli va har biriga 

alohida yondashgan holda qoʻllashiga bogʻliq. 

Profilaktika (katta) inspektorlari tomonidan profilaktik suhbat jazoni ijro etish 

muassasasidan ozod etilgan shaxslarni ijtimoiy reabilitatsiya qilish va moslashtirishda muhim 

ahamiyat kasb etadi yaʼni shaxsni jamiyatda qabul qilingan xulq-atvor normalari va qoidalariga 

rioya etishga ishontirish, gʻayriijtimoiy xulq atvorning ijtimoiy va huquqiy oqibatlarini hamda 

qayta jinoyat va huquqbuzarliklar sodir etilgani uchun qonunda belgilangan javobgarlikni 

tushuntirishdan iborat boʻlib, suhbat davomida shaxsning oʻziga xos jihatlari, turmush tarzi va 

ijtimoiy-maishiy yashash sharoitlari, gʻayriijtimoiy xulq-atvori yoki sodir etilgan jinoyat va 

huquqbuzarliklarning sabablari va shart-sharoitlari aniqlanadi. 

Shuningdek, profilaktik suhbatni qoʻllashda hamma vaqt shaxsning jamiyatdagi yurish-

turishida kriminogen imkoniyatning mavjudligini aniqlash hamda uning oʻzi buni anglab 

yetishiga erishish muhim hisoblanadi[20]. Bu boradagi xorijiy tajribaga asoslanib, profilaktik 

suhbatni oʻtkazish joyi, vaqti va davomiyligi uni qoʻllayotgan subyekt tomonidan belgilanishi 

hamda uning taxminan bir soat davom etishi, bu jarayonda koʻrgazmali vosita va 

videotasvirlardan foydalanilishi tavsiya etiladi[21]. 

Xususan, oʻtkazilgan profilaktik suhbat ijobiy natija bermagan va shaxs gʻayriijtimoiy 

yoki huquqbuzarlik sodir etishga moyil xulq-atvorni davom ettirgan hollarda, unga nisbatan 

rasmiy ogohlantirish qoʻllaniladi. 

Profilaktik suhbatdan farqli oʻlaroq, rasmiy ogohlantirishda shaxsga uning gʻayriijtimoiy 

xulq-atvorni davom ettirishiga yoʻl qoʻyib boʻlmasligi yozma ravishda tushuntirilib, uni 

huquqbuzarlik sodir etganlik uchun javobgarlik haqida ogohlantiriladi. Rasmiy ogohlantirish 

shaxsga imzo qoʻydirib eʼlon qilinadi, u imzo qoʻyishdan bosh tortgan taqdirda esa, rasmiy 

ogohlantirishga bu haqda yozib qoʻyiladi. 

Fikrimizcha, rasmiy ogohlantirish qonun hujjatlari bilan amaliyotga joriy etilgan 

boʻlsada, shaxs rasmiy ogohlantirilganidan soʻng unga rioya etmaslik va gʻayriijtimoiy xulq-

atvorni yoki huquqbuzarlikni davom ettirganlik uchun huquqiy oqibat belgilanmaganligi 

sababli, amaliyotda uning taʼsirchanligi past boʻlib qolmoqda. Faqat maʼmuriy nazorat 

oʻrnatilgan shaxslarga nisbatan qoʻllanilmoqda. Bu esa rasmiy ogohlantirishga u qoʻllanilgan 

shaxs tomonidan jiddiy qaralmasligiga, uning talablari buzilishiga va oʻz navbatida, uni 

qoʻllashni eʼtibordan chetda qoldirishiga olib kelmoqda[22]. 

Profilaktik hisobga olish Oʻzbekiston Respublikasining “Huquqbuzarliklar profilaktikasi 

toʻgʻrisida”gi qonunning 35-moddasida nazarda tutilgan shaxslarga nisbatan ularning tuzalishi 

va takroran huquqbuzarlik sodir etishining oldini olish maqsadida IIOlari tomonidan amalga 

oshiriladigan profilaktika tadbirlari majmuidir[23]. 

Xususan qonunning 35-moddasiga asosan profilaktik hisobga olish quyidagi shaxslarga 

nisbatan yuritiladi: 

- ilgari sudlanganlarga ular jinoiy jazoni oʻtaganidan soʻng, oʻziga nisbatan maʼmuriy 

nazorat oʻrnatilgan shaxslar bundan mustasno; 

- oʻziga nisbatan sudning jazo tayinlanmagan ayblov hukmi qonuniy kuchga kirgan 

shaxslarga; 

- Oʻzbekiston Respublikasi Jinoyat-protsessual kodeksining 84-moddasiga muvofiq 

aybdorlik toʻgʻrisidagi masala hal qilinmasdan turib oʻziga nisbatan jinoyat ishi tugatilgan 

yoxud reabilitatsiya qilmaydigan asoslar boʻyicha jinoyat ishini qoʻzgʻatishni rad etish 

toʻgʻrisidagi qaror chiqarilgan shaxslarga; 

- oʻziga nisbatan qamoqqa olish bilan bogʻliq boʻlmagan ehtiyot chorasi tanlangan jinoyat 

sodir etishda ayblanuvchilarga; 

- Oʻzbekiston Respublikasi Maʼmuriy javobgarlik toʻgʻrisidagi kodeksining 40, 41, 45, 47, 

52, 56, 58, 61, 106, 131, 1651, 183, 184, 1841, 1842, 1843, 187, 188, 1881, 189, 1891, 190, 191, 

201, 202, 2021, 240, 241-moddalarida nazarda tutilgan maʼmuriy huquqbuzarliklarni sodir 

etganlarga; 

- ixtisoslashtirilgan oʻquv-tarbiya muassasalaridan qaytganlarga. 

Tahliliy maʼlumotlarga asosan Jazoni ijro etish muassasasidan jazoni toʻliq oʻtab 

boʻlgandan soʻng ozod etilgan 2020-yil 2501 nafar, 2021-yilda 1933 nafar, 2022-yilda 1698 

nafar, 2023-yilda 1609 nafar, 2024-yilda 1578 nafar[24]ni tashkil etadi. 

Jazoni ijro etish muassasasidan ozod etilganligi toʻgʻrisidagi maʼlumotnoma shaxsni 

profilaktik hisobga olish asosi hisoblanib ushbu shaxslar yashash joyiga kelgan kundan 

eʼtiboran 3 kun ichida profilaktik hisobga olinishi ammo maʼmuriy nazorat oʻrnatilgan shaxslar 

bundan mustasnoligi belgilangan. 

Tahliliy maʼlumotlarga asosan Jazoni ijro etish muassasasidan ozod etilgan shaxslarni 

profilaktik hisobga olingan shaxslar koʻrsatgichlarini tahlil qilganimizda 2020-yilda 8779 nafar, 

2021-yilda 6920 nafar, 2022-yilda 9213 nafar, 2023-yilda 9650 nafar, 2024-yilda 13535 

nafarni[25] tashkil etgan. 

Xususan, profilaktika (katta) inspektorlar tomonidan profilaktik hisobga olingan 

shaxslar bilan individual profilaktik ishlarni olib borilishiga qaramay ular tomonidan 2023-

yilda 750 ta, 2024-yilda 752 ta jinoyat sodir etilganligi koʻrishimiz mumkin. 

Oʻtkazilgan anketa soʻrov natijalariga koʻra respondentlarni 71% amaliyotda Jazoni ijro 

etish muassasasidan ozod etilgan shaxslarga nisbatan yuritilayotgan profilaktik hisob ishlari 

shaxslarni jamiyatga moslashib ketishi ular tomonidan takroran jinoyatlarni sodir etilishini 

oldini olishda ijobiy natija bermayotganligini taʼkidlangan. 

Nazarimizda, profilaktika (katta) inspektori profilaktik hisobda turgan shaxslar bilan 

yakka tartibda individual ishlashning samaradorligini oshirishda quyidagilarga amal qilishi 

kerak: 

a) shaxs bilan yaqindan psixologik aloqa oʻrnatishi; b) uning muammolariga jiddiy 

eʼtibor berishi va oilasi hamda sogʻligʻi haqida soʻrashi; v) yashash joyining shart-sharoitlarini 

oʻrganishi; g) uning bandlikka va kasbiy faoliyatiga qiziqish soʻrashi; d)  sodir yetgan maʼmuriy 

va jinoiy qilmishlari shaxs, jamiyat va davlatga nisbatan salbiy holatlarni keltirib chiqarishini 

tushuntirishi; k) mamlakatda olib borilayotgan islohotlar yuzasidan unga vatanga boʻlgan 

muhabbat tuygʻusini uygʻotishi kelgusida yakka tartibdagi profilaktik chora-tadbirlarning 

natijadorligini oshirishga sabab boʻladi. Yakka tartibdagi profilaktik chora-tadbirlarini 

oʻtkazishdan asosiy maqsad ham shaxsni tuzalish yoʻliga kiritish hisoblanadi. 

Jazoni ijro etish muassasasidan ozod etilgan shaxslarni ijtimoiy reabilitatsiya qilish va 

moslashtirish yakka tartibdagi profilaktikaning eng insonparvar chora-tadbirlaridir. Chunki 

uni qoʻllashda belgilangan toifa shaxslarga huquqiy, ijtimoiy, psixologik, tibbiy, pedagogik va 

boshqa turdagi yordam koʻrsatish hamda ushbu jarayonda ularga jamiyatda qabul qilingan 

xulq-atvor normalari va qoidalarini singdirish koʻzda tutiladi. 

Xususan, profilaktika (katta) inspektorlari Mahalla huquq tartibot maskaniga jalb 

etilgan xodimlar bu borada xizmat hududida jazoni ijro etish muassasasidan ozod etilib, ish va 

yashash joyi noaniq boʻlganlarni shaxsini aniqlash, ijtimoiy foydali mehnat bilan 

shugʻullanmayotgan va mehnatga layoqatli sogʻlom fuqarolarni ish bilan taʼminlash, doimiy 

yashash joyi boʻlmagan va qarovsiz qolgan qariyalarni saxovat uylariga, nogironlarni muruvvat 

uylariga joylashtirishga koʻmaklashish hamda ijtimoiy reabilitatsiya qilish va moslashtirish 

jarayonida shaxslarga huquqiy, tibbiy, kasbiy va ijtimoiy jihatdan tiklanishda yordam beradi. 

Shu oʻrinda Oʻzbekiston Respublikasi Prezidentining “Ichki ishlar organlarining 

huquqbuzarliklar profilaktikasi boʻlinmalari faoliyatini tubdan takomillashtirish chora-

tadbirlari toʻgʻrisida”gi PQ-2896-son (18.04.2017) qarorida Tayanch punktlari va profilaktika 

inspektorlari faoliyatini tashkil etish hamda Oʻzbekiston Respublikasi Prezidentining 

“Oʻzbekiston Respublikasi jamoat xavfsizligi konsepsiyasini tasdiqlash va uni amalga oshirish 

chora-tadbirlari toʻgʻrisida”gi PF-27-son (29.11.2021) farmoni[26] qabul qilindi. Jumladan: 

jamoat xavfsizligini taʼminlash yoʻnalishidagi ishlarni “Xalq manfaatlariga xizmat qilish” 

tamoyili asosida tashkil etishning mutlaqo yangi mexanizm va tartiblari joriy etilib, profilaktika 

inspektorlarining zimmasiga yuklatilgan vazifalari belgilandi. 

Ushbu islohotlar natijasida huquqbuzarliklardan jabrlanganlar; gʻayriijtimoiy xulq-

atvorga ega; huquqbuzarlik sodir etishga moyil; jazoni ijro etish muassasasidan ozod etilgan 

shaxslar shuningdek huquqbuzarlik sodir etgan shaxslarning ijtimoiy reabilitatsiya qilish va 

moslashuvini taʼminlashda asosiy vazifalarini belgilab berilishi muhim ahamiyat kasb etdi. 

Oʻzbekiston Respublikasi Vazirlar Mahkamasining “Obod va xavfsiz mahalla” tamoyili 

asosida mahallalarda ijtimoiy profilaktika tizimi samaradorligini oshirish chora-tadbirlari 

toʻgʻrisidagi 801-son (30.11.2024) qarori[27] qabul qilindi. Qaror bilan “Obod va xavfsiz 

mahalla” tamoyili asosida mahallalarda ijtimoiy profilaktika tadbirlarini amalga oshirish tartibi 

toʻgʻrisida NIZOM tasdiqlandi. 

Ijtimoiy profilaktika tadbirlari quyidagi shaxslarga nisbatan amalga oshiriladi: 

a) huquqbuzarlik sodir etish ehtimoli boʻlgan shaxslar: band boʻlmagan yoki doimiy 

daromad manbaiga ega boʻlmagan ishsiz shaxslar; spirtli ichimliklar, giyohvandlik vositalari, 

psixotrop yoki inson aql-irodasiga taʼsir etuvchi boshqa moddalarga qaram boʻlib qolgan 

shaxslar; qimor va tavakkalchilikka asoslangan boshqa oʻyinlarga ruju qoʻygan shaxslar; 

gʻayriijtimoiy xulq-atvorli shaxslar; qarovsiz va nazoratsiz qolgan voyaga yetmaganlar; ishsiz 

yoshlar va maktab bitiruvchilari; davlat koʻmagiga muhtoj “ogʻir” toifadagi yoshlar; 

huquqbuzarlik sodir etishga moyilligi boʻlgan yoshlar; ajrim yoqasiga kelib qolgan va nizoli 

oilalar; yordamga muhtoj boʻlgan va ogʻir ijtimoiy ahvolga tushib qolgan xotin-qizlar; 

muntazam tazyiq va zoʻravonlikka uchrab kelayotgan xotin-qizlar; jazoni ijro etish 

muassasalaridan qaytgan va profilaktik hisobda turgan shaxslar; ogʻir ahvolga tushib qolgan va 

ogʻir ahvolga tushib qolish xavfi yuqori boʻlgan shaxslar; tadbirkorlik faoliyatini boshlamoqchi 

boʻlgan shaxslar. 

b) huquqbuzarlikdan jabrlanish ehtimoli boʻlgan shaxslar: parvarishga muhtoj yolgʻiz 

keksalar; nogironligi boʻlgan va ogʻir kasallikka chalingan shaxslar. 

Profilaktika (katta) inspektori ijtimoiy profilaktika obyektlaridan spirtli ichimliklar, 

giyohvandlik vositalari, psixotrop yoki inson aql-irodasiga taʼsir etuvchi boshqa moddalarga 

qaram boʻlib qolgan shaxslar; qimor va tavakkalchilikka asoslangan boshqa oʻyinlarga ruju 

qoʻygan shaxslar; gʻayriijtimoiy xulq-atvorli shaxslar; jazoni ijro etish muassasalaridan qaytgan 

va profilaktik hisobda turgan shaxslar; qarovsiz va nazoratsiz qolgan voyaga yetmaganlarning 

turmush tarzi, xulq-atvori, oilaviy sharoiti va kasbiy layoqatini oʻrganadi, hokim yordamchisi 

tomonidan ularni kasb-hunar va tadbirkorlikka oʻqitish hamda bandligini taʼminlash boʻyicha 

zarur choralar koʻrilishida yordam beradi. 

Xulosa. Jazoni ijro etish muassasasidan ozod etilgan shaxslar turli ijtimoiy yordamga 

muhtoj aholining boshqa barcha toifalaridan farqli oʻlaroq, ozodlikdan mahrum qilish tarzidagi 

jinoiy jazoni oʻtagan shaxslar, birinchidan, koʻp hollarda ushbu yordamni olmaydilar, 

ikkinchidan, ularga allaqachon tanish boʻlgan ijtimoiy muhitdan unga moslashishni talab 

qiladigan boshqa muhitga utishga, ular oʻtmish bilan bogʻliq muayyan qiyinchiliklarni boshdan 

kechiradilar, uchinchidan, ozodlikdan mahrum qilish, ayniqsa, uzoq muddatga mahkumlarni 

qarindoshlari bilan ijtimoiy foydali aloqalarni yaqindan saqlash imkoniyatidan mahrum qiladi. 

